
CONVENIO MARCO DE COLABORACION ENTRE A UNIVERSIDADE

DE SANTIAGO DE COMPOSTELA E A ASOCIACION GALEGA DE PAIS E

NAIS SEPARADOS PARA O DESENVOLVEMENTO DE PROGRAMAS
DE VOLUNTARIADO

Dunha parte D. SENEN BARRO AMENEIRO, Rector da Universidade de
Santiago de Compostela (USC) con domicilio na Praza do Obradoiro s/n, no nome e
representacion desta Institucion

Doutra parte, D. ANTONIO DIAZ PINEIRO, Presidente da Asociacién Galega
de Pais e Nais Separados, rexistrada co n° nacional 135496.

EXPONEN

Que a Asociacién Galega de Pais e Nais Separados (en adiante “a Asociacién”)
ten como unha das suas finalidades a promocién e desenvolvemento de iniciativas de
apoio e atencién s familias que afrontan a problemdtica da separacién conxugal,
especialmente na prevencion das stas repercusion nos fillos.

Dado que estas finalidades encaixan dentro das Areas do voluntariado social
recollidas na Lei 3/2000, do 22 de decembro, do voluntariado (artigo 4), e nos
principios inspiradores recollidos no artigo 6, esta Asociacién estd lexitimada e
capacitada para canalizar e xestionar programas de voluntariado convocados pala
Universidade de Santiago.

Existindo xa actualmente unha fructifera colaboracién entre a Universidade de
Santiago e a Asociacion, a través da cooperacion entre esta, a Unidade de Psicoloxia
Forense da Facultade de Psicoloxia, coordinada polo profesor Dr. Ramén Arce, do
Dpto. de Psicoloxia Social e Bésica e coa Oficina do Voluntariado do Vicerrectorado de
Estudiantes da USC, ¢oa posta en marcha do programa “Ruptura de Parella, non de
familia”; estimamos, no momento presente, a necesidade e conveniencia de proceder &
formalizacion de estas actividades, que se desenvolven nos locais que, para estes fins,
cede o Centro Sociocultural de Vite do Concello de Santiago de Compostela.

A vista do anterior, 4mbalas duas partes, recofiecéndose plena capacidade de
obrar, acordan asina-lo presente Convenio Marco para a realizacién de programas de
voluntariado, conforme as seguintes

1. A Universidade de Santiago de Compostela e a Asociacién colaboraran na
realizacién de programas de voluntariado social.

A Asociacién propora 4 USC a realizacién de programas de voluntariado, de
carédcter educativo e de apoio social ou calquera outro que puidera xurdir, concretando
as funciéns a desenvolver, os lugares e datas de duracién do programa, asi como
calquera outra circunstancia de interese.

Sobre os programas propostos e aceptados, a USC realizara a correspondente
convocatoria para a sua cobertura.

Unha vez admitidos os voluntarios, estes seran nomeados pola Universidade,
entregandolles a oportuna acreditacion, contratacion da péliza de Seguro e gastos que se
puideran derivar da sua accién voluntaria, de conformidade coas dispoiiibilidades
orzamentarias do Vicerrectorado de Estudiantes.

A Asociacién promovera a informacion, formacién e asistencia técnica
necesaria para o desenvolvemento do programa asi como a vixilancia do cumprimento
do mesmo.

Unha vez finalizado o programa, a Asociacién realizard un informe do
desenvolvemento especificando tempo de realizacion (inicio e remate) € os resultados
conseguidos.

Con estes datos, a Universidade procederéd 4 anotacién no seu rexistro de
voluntarios e a expedi-las certificaciéns correspondentes.

2. A Universidade poderd colaborar na xestion dos programas de
voluntariado aportando profesorado universitario asi como a posibilidade de que se
poidan subscribir, con caracter previo, convenios especificos para que, en determinadas
actividades, a labor realizada poida ser recofiecida como créditos por equivalencia ou de
libre eleccion. ,

3. Ambalas ddas partes poderdn promover, de comin acordo, a realizacién de
actividades de informacién, asesoramento e difusion de actividades de voluntariado
social.

4. Créase unha Comision se seguimento do convenio formada por:

- 0 Vicepresidente da Asociacion Galega de Pais e Nais Separados
- 0 Responsable de Programas de Voluntariado da Asociacién

-As suas funciéns seran as de interpretacién, seguimento, coordinacién e
cumprimento do Convenio, resolvendo as dibidas que a execucién poida presentar.

5. A duracién do Convenio ¢ de dous anos. O seu remate prorrogarase
automaticamente salvo denuncia expresa con dous meses de antelacién, sen que poida
afectar 6s programas pendentes de rematar.

6. Podera rescindirse o Convenio, previa reunién da Comisién de seguimento,
cando exista incumprimento grave dunha das partes.

7. As cuestions xudiciais derivadas do Convenio substanciaranse en via
Contencioso-Administrativa.

Santiago de Compostela, a 7 de outubro de 2003

Pola USC Pola Asociacion

Antonio Diaz Pifieiro, Presidente





